
PERDAGANGAN ANTARABANGSA DAN INDUSTRI apakah impak ke 

atas jumlah nilai import dan eksport Malaysia akibat dari kemerosotan 

nilai mata wang baru-baru ini.

JAWAPAN

Tuan Yang Dipertua,

Secara umumnya kemerosotan nilai mata wang Ringgit memberi impak 

yang berbeza-beza mengikut industri. Bagi industri berasaskan sumber 

(resource based) seperti industri berasaskan kelapa sawit, kayu dan 

getah penyusutan nilai Ringgit membawa kesan positif melalui 

pengukuhan daya saing industri tersebut. Namun demikian, industri 

bukan berasaskan sumber (non-resource based) dan bergantung

kepada input yang diimport akan mengalami kesan kenaikan kos akibat 

daripada kemerosotan nilai mata wang Ringgit Malaysia.

Tuan Yang Dipertua,

Secara keseluruhannya, prestasi perdagangan negara masih 

memberangsangkan. Pada tahun 2014, jumlah perdagangan negara 

berjumlah RM1.45 trilion berbandng RM1.37 trilion pada tahun 2013. 

Eksport negara meningkat sebanyak 6.4% kepada RM766.1 bilion pada 

tahun 2014 berbanding RM720 bilion pada tahun 2013.

Tuan Yang Dipertua,

Ingin saya tegaskan di sini bahawa jumlah nilai perdagangan negara 

bukan sahaja dipengaruhi oleh kemerosotan nilai mata wang Ringgit 

semata-mata. Jumlah nilai import dan eksport juga bergantung kepada 

permintaan dan penawaran serta kedudukan ekonomi global 

terutamanya kedudukan rakan-rakan dagang utama negara seperti 

Republik Rakyat China, Singapura, Amerika Syarikat, Jepun, Thailand 

dan rakan-rakan dagang utama yang lain.

